
Y cyfrif masnachu, elw a cholled

Dywedir bod cyfrifon elw a cholled yn rhoi ‘darlun hanesyddol’ o incwm a gwariant masnachu’r busnes dros y
12 mis blaenorol. Bydd y cyfrif yn dangos yr holl incwm a gwariant a dderbyniwyd ac yr aethpwyd iddynt dros
y flwyddyn flaenorol.

Ambell waith, bydd rhan gyntaf cyfrif elw a cholled yn cael ei galw’n gyfrif masnachu. Mae’r cyfrif masnachu
yn dangos gwerthiannau’r busnes a chostau uniongyrchol gwneud y gwerthiannau hynny — sef cost
gwerthiannau.

Pan fyddwn ni’n tynnu cost gwerthiannau o werthiannau busnes, y ffigur sydd ar 6l yw’r elw crynswth.
Dyma’r ffigur cyntaf sy’n wirioneddol bwysig.

Cyfrif elw a cholled syml

Mae’r cyfrif elw a cholled ar gyfer Frying
Tonite (siop prydau parod) ar gyfer y flwyddyn
2013-14 yn cael ei ddangos ar y dde.

Mae llunio cyfrifon elw a cholled ar gyfer 12
mis o fasnachu yn arfer cyffredin. Fodd
bynnag, nid oes rhaid i'r 12 mis ddechrau ym
mis lonawr a gorffen ym mis Rhagfyr — gallan
nhw ymestyn dros unrhyw 12 mis dilynol.

Mae cyfrif elw a cholled Frying Tonite yn
dangos yr incwm a dderbyniodd y busnes o’i
weithgareddau masnachu dros y 12 mis
diwethaf, a’r holl arian y mae wedi’i wario
wrth gyflawni’r gweithgareddau busnes hyn
dros y 12 mis hynny.

Oherwydd bod y cyfrif elw a cholled yn
edrych yn 6l dros y deuddeg mis blaenorol,
mae’r llinell gyntaf bob amser yn rhoi incwm
masnachu’r busnes ar gyfer y flwyddyn: h.y.
y derbyniadau a gafwyd o’r nwyddau sydd
wedi’'u gwerthu gan y busnes neu o’r
gwasanaethau a ddarparwyd gan y busnes.
Gall incwm masnachu gael ei alw’n wahanol
enwau: ‘gwerthiannau’ neu ‘dderbyniadau’
neu ‘incwm’ neu ‘drosiant’, ond yr un yw
ystyr pob un ohonynt.

Mae’r detholiad ar y dde yn dangos cyfrif masnachu

. . £ £

Frying Tonite.

Gwerthiannau 96 500
Cyfanswm yr incwm a gafodd Frying Tonite ar gyfer .
gwerthu sglodion, pysgod, pasteiod ac ati yn ystod (3 T R
blwyddyn 2013-14 yw £96 500. Stoc agoriadol 3900
Cost gwerthiannau — dyma gostau uniongyrchol Pryniadau 28 600
prynu’r stoc sy’n cael ei ddefnyddio ar gyfer gwerthu. Llai Stoc derfynol 4700
| Frying Tonite, byddai hyn yn cynnwys pysgod, olew,
tatws ac ati.

27 800

| gyfrifo cost gwerthiannau, yn gyntaf oll, mae angen i

ni adio’r stoc agoriadol (h.y. y stoc sydd gan y busnes Elw crynswth 68 700
ar ddechrau’r flwyddyn) at bryniadau’r busnes yn

ystod y flwyddyn. Wedi i ni wneud hyn, byddwn yn tynnu’r stoc derfynol i ffwrdd (h.y. y stoc sy’n weddill ar
ddiwedd y flwyddyn). Byddwn yn tynnu’r stoc derfynol i ffwrdd oherwydd nid yw wedi cael ei gwerthu na’i
defnyddio eto, felly nid yw’n rhan o gost gwerthiannau.

Cost gwerthiannau = stoc agoriadol + pryniadau — stoc derfynol
Felly, ar gyfer Frying Tonite, bydd y cyfrifiad fel a ganlyn:
£3900 + £28 600 — £4700 = £27 800
Mae'r ffigur ar gyfer cost gwerthiannau yn cael ei osod yn yr ail golofn, o dan y ffigur gwerthiannau.
Caiff elw crynswth ei gyfrifo trwy dynnu cost gwerthiannau i ffwrdd o werthiannau.
| Frying Tonite, £96 500 yw'r gwerthiannau, a £27 800 yw cost y gwerthiannau, felly:

£96 500 — £27 800 = £68 700

Mae elw crynswth yn dangos pa mor effeithlon yw’r busnes o ran gwneud a gwerthu ei gynnyrch. Fodd
bynnag, nid yw’r ffigur ar gyfer elw crynswth ar ei ben ei hun yn ein helpu ni i farnu lefel effeithlonrwydd:
wedi’r cyfan, mae busnes mawr yn debygol o gael ffigur elw crynswth llawer yn uwch na busnes bach, ond
gallai’r busnes bach fod yn cael ei redeg yn well neu gall fod Ilai o’i stoc yn cael ei difrodi.



Yn aml, ym myd busnes, y ‘llinell isaf’ yw’r enw sy’n cael ei roi ar elw net. Mae dau reswm dros hyn. Yn
gyntaf, wrth gyflwyno cyfrif elw a cholled syml, dyma yw’r llinell isaf wirioneddol. Yn ail, mae ffigur yr elw net
yn rhoi elw gwirioneddol y busnes i ni ar 6l talu’r holl gostau.

Mae ein ffordd o gyfrifo elw net yn cael ei dangos isod.

Llai Treuliau

Cyflogau 27 880

Rhent 4600

Trethi 2350

Teithio 2600

Man gostau 860

Trydan 300

Cyfanswm treuliau 38 590
Elw net 30 110

Mae'r elw crynswth ar gyfer Frying Tonite eisoes wedi’i gyfrifo yn y cyfrif masnachu.

Nawr, mae’n rhaid i ni ganiatau ar gyfer treuliau. Treuliau yw’r costau anuniongyrchol mae’r busnes yn mynd
iddyn nhw. Nid costau uniongyrchol cynhyrchu yw’r treuliau hyn. Mae enghreifftiau o dreuliau yn cynnwys
rhent, taliadau llog a thrydan. Mae'r ffigur ar gyfer cyfanswm y treuliau’n cael ei osod yn yr ail golofn, o dan
y ffigur ar gyfer elw crynswth. | ddod o hyd i elw net Frying Tonite, bydd rhaid i ni gyfrifo cyfanswm vy treuliau
hyn a’u tynnu nhw i ffwrdd o’r elw crynswth.

| gyfrifo’r elw net, rydym ni’n tynnu’r ffigur ar gyfer cyfanswm y treuliau i ffwrdd o ffigur yr elw crynswth.
Ar gyfer Frying Tonite, £68 700 yw’r elw crynswth, a £38 590 yw’r treuliau, felly:

£68 700 — £38 510 = £30 110 o elw net.

Mae elw net yn dangos pa mor effeithlon yw’r busnes yn gyffredinol, oherwydd bod holl dderbyniadau

a threuliau’r busnes wedi’u cynnwys yn y cyfrifiad. Yn yr un modd &’r ffigur ar gyfer elw crynswth, nid yw
elw net ar ei ben ei hun yn ein helpu ni i farnu’r lefel effeithlonrwydd. Mae ffigur elw net busnes mawr yn
debygol o fod Ilawer yn uwch na busnes bach gan ei fod yn rheoli ei dreuliau yn well.

Y cyfrif dosbarthu

Mae’r rhan olaf hon o’r cyfrif elw a cholled yn dangos sut caiff yr elw neu’r golled ei dosbarthu. Fodd bynnag,
cyn dosbarthu’r elw, bydd rhaid i’r busnes dalu treth ar ei elw.

Bydd rhaid i Frying Tonite dalu £6000 o dreth gorfforaeth — bydd tynnu’r ffigur hwn yn rhoi’r elw ar 6l treth.
Gan ei fod yn gwmni cyfyngedig preifat, bydd rhaid i Frying Tonite dalu buddrannau i’'w gyfranddalwyr —
mae’r rhain yn cael eu tynnu o ffigur yr elw ar 6l treth er mwyn rhoi ffigur terfynol yr elw a gadwyd, sef

£16 110.

Yna, gall yr elw a gadwyd gael ei ailfuddsoddi yn y busnes i helpu’r busnes i dyfu.

Gall y ffordd o gyflwyno cyfrifon elw a cholled ar gyfer busnesau anghyfyngedig a chyfyngedig amrywio’n
fawr — nid oes un ffordd gywir o gyflwyno’r wybodaeth ariannol hon. Mae cyfrifon unig fasnachwyr yn
tueddu i fod yn symlach ac efallai na fyddan nhw’n cynnwys adran ddosbarthu, oherwydd yr unig fasnachwr
fydd yn cael yr holl elw.

Mae cyfrifon cwmniau cyfyngedig preifat a chyhoeddus yn tueddu i fod yn fwy cymhleth, gyda sawl trefn
wahanol. Mae’n rhaid i gwmniau cyfyngedig ddarparu adroddiad incwm, sy’n dangos yr un wybodaeth a
chyfrif elw a cholled: adroddiad ariannol sy’n mesur perfformiad ariannol cwmni dros gyfnod penodol, gan
gynnwys yr elw neu’r golled net a gafwyd.

Mae enwau eraill sy’n cael eu defnyddio yn cynnwys ‘cyfriflen elw a cholled’ neu’r ‘adroddiad derbyniadau a
threuliau’.

Cyfrifon elw a cholled
http://bit.ly/1INvDDyE

Cyfrifon elw a cholled
http://bit.ly/1Xf2F6V

